
<<Վտանգավոր  տարածքից  բնակչության  տարահանման  կարգը  հաստատելու  մասին>>    ՀՀ  կառավարության  որոշման  նախագծի
            Սույն  որոշման  նախագիծը  մշակվել  է  ի  կատարումն   <<2009  թվականի  նոյեմբերի  3-ի  N 930 – ՆՀԳ  որոշման  մեջ   փոփոխություններ  կատարելու  մասին>>  ՀՀ  վարչապետի  25  հունիսի  2010  թվականի  473 – ՆՀԳ  որոշման  պահանջների:

          Որոշման մեջ փոփոխություններ և  լրացումներ կատարելու անհրաժեշտությունը առաջացրել են նոր օրենսդրական  ակտերի  ընդունումը:  Մասնավորապես`  <<Քաղաքացիական   պաշտպանության  մասին>>  ՀՀ  օրենքը  ( 29  մարտի   2002թ.;  ՀՕ-309),  Հայաստանի  Հանրապետության  կառավարության  2010  թվականի  հունիսի  24-ի  <<Տարահանված  բնակչության  տեղաբախշման  տեղամասերում  կենսապահովման  կարգը  հաստատելու  մասին>>  N824-Ն  որոշումը:

           Վերոհիշյալ  օրենսդրական  ակտերի  ընդունումը  ներառում  է  քաղաքացիական  պաշտպանության  կազմակերպումը  և  իրականացումը,  և  տարահանված  բնակչության  կենսապահովման  կարգը  ինչպես  արտակարգ  իրավիճակներում,  այնպես  էլ  ռազմական  դրության  ժամանակ,  ինչը  հաշվի  առնված  չէ  <<Վտանգավոր  տարածքից  բնակչության  տարահանման  կարգը  հաստատելու  մասին>> 1999  թվականի  դեկտեմբերի  13-ի  Հայաստանի  Հանրապետության  կառավարության  N746  որոշման  մեջ:

            Պահպանելով Հայաստանի Հանրապետության <<Իրավական ակտերի մասին>> օրենքի 70-րդ հոդվածի 6-րդ մասի պահանջները` <<Վտանգավոր  տարածքներից  բնակչության  տարահանման >> կարգը ամբողջությամբ շարադրվել է նոր խմբագրությամբ, քանի որ իրավական ակտում նախատեսվում էր կատարել ծավալուն փոփոխություններ և լրացումներ:
            Որպես  նպատակ  ընտրվեց  <<Վտանգավոր  տարածքներից  բնակչության  տարահանման>> կարգը  դարձնել  ավելի  ընդգրկուն  և  մատչելի`  արտացոլելով  ռազմական  դրության  ժամանակ   բնակչության   տարահանման  և  տեղաբաշխման  հարցերը:    

ՀՀ  արտակարգ իրավիճակների նախարար

